
ABSTRAKT
Punimi ofron një pasqyrë gjithëpërfshirëse të efekteve shpërndarëse të Tatimit mbi vlerën e
shtuar duke vlerësuar strukturat aktualisht të vendosura në Kosovë. Për një ndërmarrje tatimi
mbi vlerën e shtuar nuk është vetëm një zëvendësim i taksës së shitjes, por një informacion
i dhënë për biznesin e tyre i cili mund të ndryshojë terësinë e vendimeve të biznesit. Tatimi
mbi vlerën e shtuar është një ndryshim në strategjitë biznesore që ndikon në çdo ecuri të
ciklit jetësor të biznesit qoftë me pakicë apo me shumicë. Tatimi mbi vlerën e shtuar mund
të themi se është një lloj takse indirekte e cila u imponohet mallrave dhe shërbimeve, me anë
të cilës kur qeveria operon me një suficit buxhetor ose dëshiron të rrisë të ardhurat e saj në
mënyrë që të financohet deficit buxhetor.
Qëllimi themelor i punimit është të shihet gjendja aktuale e tatimit mbi vlerën e shtuar si dhe
identifikimi i problemeve, pengesave dhe barrierave për zhvillimin e ekonomisë. Po ashtu,
të shihen avantazhet dhe disavantazhet e TVSH-së, reformat dhe efektet e politikës tatimore
për TVSH, si dhe analiza dhe rekomandime për përmirësimin e gjendjes aktuale për tatimin
mbi vlerën e shtuar në Kosovë.
Tek punimi do të përdoret një metodologji koherente që vlerëson krahasimin e normave
efektive të TVSH-së në të gjitha kategoritë e mallrave dhe shërbimeve të Kosovës.
Metodologjia e përdorur në këtë hulumtim është kuantitative, ku të dhënat numerike janë
marrë nga Administrata Tatimore e Kosovës, ndërsa literatura për hulumtim është marrë nga
libra, publikimet dhe revista shkencore. Gjatë këtij punimi do të analizohen edhe disa faktorë
si modernizimi i Administratës Tatimore dhe ndryshimet e politikave tatimore, ku do të jepet
një pasqyrë e përgjithshme e ndikimit të ndryshimeve tatimore në Kosovës, dhe në ofrimin
e shërbimeve më të mira nga Administrata Tatimore e Kosovës. Duke pasur parasysh edhe
avancimin e teknologjisë në shumë fusha, ka bërë ndryshime edhe në programe të
kontabilitetit, dhe tatimore. Tek Administrata Tatimore ka pasur ndryshime tek pjesa
teknologjike duke u bërë më e modernizuar vazhdimisht, duke pasur çasje më të lehtë nga
klientët, më efikase, pagesa më të lehta tatimore si dhe lehtësira për zhvillime biznesore.

Fjalët kyqe: Administrata Tatimore, Tatimi mbi vlerën e shtuar (TVSH).

1.HYRJE
Në këtë kapitull është paraqitur pikëvështrimi i përgjithshëm i këtij hulumtimi, duke
përfshirë ndërlidhjet e mundshme, e poashtu qëllimet të cilat realizohen në këtë punim.
Ndryshimet ekonomike dhe rritja e partneriteve me vendet e Bashkimit Evropian kanë pasur
ndikim edhe në vendin tonë në Kosovë, sipas kësaj është parë e nevojshme të bëhet një
hulumtim rreth tatimit mbi vlerën e shtuar e cila është një nga taksat më me peshë në
ekonomi. Para ndryshimeve të viteve 1990, shqiptarët ishin plotësisht të bindur se ata janë i
vetmi vend pa tatime dhe taksa. Më herët tatimet nuk janë paguar pas që këto punë janë bërë
në fshehtësi. Sot mund të themi se Kosova ka një legjislacion Tatimor modern, të përafërt
edhe me vendet e tjera të zhvilluara të rajonit. Tatimi mbi vlerën e shtuar (TVSH) është
norma e vetme dhe pa përjashtime e cila përshkruhet si struktura normale optimale e cila
maksimizon mirëqenien sociale. Po ashtu është një nga temat më të rëndësishme në
literaturën e politikave fiskale, sepse kjo taksë bënë pjesë në më shumë se 150 vende të botës.
Më herët e deri tani janë bërë shum hulumtime dhe përpjekje të rëndësishme për të bërë
vlerësimin e një strukture optimale të normës së tatimit për të rritur efikasitetin ekonomik.
Deri më tani, sipas hulumtimeve përgjigja e përbashkët e dhënë nga ekspertë akademikë
është një TVSH me një normë të vetme dhe pa përjashtime. Megjithatë, kjo përgjigje është
rrallë e favorizuar nga shumica e politikbërësve pasi që ata ndjekin parimin e uljes së taksës
mbi “mallrat bazë” të cilat konsumohen proporcionalisht më shumë nga familjet me të
ardhura më të ulëta. Për këtë arsye, ekzistojnë rregulla në shumicën e vendeve që TVSH të
ketë disa norma të ndryshme si, normat e reduktura, normat standarte e kështu me rradhë
(Margain, 2019). Tatimi mbi vlerën e shtuar (TVSH) siguron një mekanizëm alternativ për
tatimin e konsumit. TVSH mund të konsiderohet mënyra se si vendos bota normën e tatimit
të përgjithshëm mbi konsumin familjar dhe biznesor. Tatimi mbi vlerën e shtuar vlen për
rritjen e vlerës në secilën fazë të procesit të prodhimit dhe shpërndarjes deri në zbatimin e
fazës përfundimtare (me pakicë) (Mikesell, 2018). Në këtë punim do të paraqiten
perkufizimet e TVSH-së, avantazhet dhe disavantazhet, llojet, llogaritja po ashtu edhe një
krahasim mes Kosovës me vendet në rajon. Qëllimi i këtij punimi është të shihet se si
funksionon Tatimi mbi vlerën e shtuar në vendin tonë, aplikimet, llojet dhe shumë definime
të tjera.

2 SHQYRTIMI I LITERATURËS
Tatimi mbi vlerën e shtuar (TVSH) është një taksë konsumi e cila vlerësohet për produktet
në secilën fazë të procesit të prodhimit nga puna dhe lëndët e para deri tek shitja e produktit
final. TVSH vlerësohet në bazë të rritjes në fazën e procesit të prodhimit, me anë të cilës
shtohet vlera, e cila i kalohet konsumatorit përfundimtarë me pakicë. Llogaritja e shumës e
tatimit mbi vlerën e shtuar që duhet paguar në secilen fazë, duhet të merret shuma e TVSHsë në fazen e fundit të prodhimit duke e zbritur TVSH-në që është paguar. Kjo e parandalon
taksimin e dyfishtë dhe siguron që blerësit në çdo fazë të rimbursohet për TVSH-në që e kanë
paguar me para (Metcalf, 1995). Tatimi mbi vlerën e shtuar përcakton standardin botëror për
tatimin e konsumit të përgjithshëm. TVSH-ja përcakton standardin botëror për taksimin e
konsumit të përgjithshëm në disa vende botërore. Tatimi mbi vlerën e shtuar grumbullohet
nga bizneset në shitjet e tyre të mallrave apo shërbimeve për klientët e tyre. Çdo biznes në
rrjedhën e prodhimit dhe shpërndarjes nga prodhuesi tek shitësit me pakicë e ngarkon TVSHnë, në shitjet e tij dhe në dërgimin e pagesave të tatim autoritetit, e cila iu lejohet të bëjë
zbritjen nga shuma e TVSH-së për atë që është paguar në blerje (Mikesell, 2011).

2.1 Tatimi mbi vlerën e shtuar në Kosovë
Tatimi mbi vlerën e shtuar, person i tatueshëm konsiderohet secili person i cili është apo i
kërkohet që të regjistrohet për tatim tek administrata tatimore dhe i cili në mënyrë të pavarur
zhvillon një aktivitet ekonomik në mënyrë të rregullt apo jo të rregullt, pavarësisht nga
qëllimi apo rezultatet e atij aktiviteti ekonomik. Çdo person i cili i përmbush të gjitha kushtet
e përkufizimit mbi personin e tatueshëm kërkohet të regjistrohet për tatimin mbi vlerën e
shtuar, në qoftëse brenda vitit kalanderik tejkalon qarkullimin prej 30.000 euro. Tatimi mbi
vlerën e shtuar është e përshkallëzuar në dy norma, ne normën standarte me 18% dhe më
normën e reduktuar prej 8%, të vlerës së furnizimeve të importuara dhe furnizimeve të
brendshme të tatueshme, me përjashtim të furnizimeve të liruara dhe furnizimeve të trajtuara
si eksporte. Një transaksion është objekti i tatimit për tatimin mbi vlerën e shtuar në Kosovë,
vetëm nëse është furnizim me mall apo shërbim i kryer kundrejtë pagesës brenda territorit të
Kosovës, nga një person i tatueshëm i cili vepron si i tillë. Gjithashtu mund të cekim se edhe

importi i mallrave është objekt i tatimit për tatimin mbi vlerën e shtuar (Administrata
Tatimore e Kosovës, 2000).
Tek tatimi mbi vlerën e shtuar është edhe ngarkimi me tatim, e cila bëhet përmes kushteve
ligjore të nevojshme që TVSH të bëhet e ngarkueshme. Ngarkimi me tatim bëhet po ashtu
kur Administrata Tatimore sipas këtij ligji, e fiton të drejtën që të kërkojë TVSH-në nga
personi i obliguar që të paguaj atë, edhe pse koha e pagesës mund të shtyhet (Qeveria e
Kosovës, 2018).
Pëgjegjësia e Administratës Tatimore në Kosovë, si Agjencion Ekzekutiv me Autonomi të
plotë, është që të bëjë administriminë e zbatueshmërisë në çdo lloj të tatimit të aplikuar me
legjislacion tatimor në Republikën e Kosovës. Administrata Tatimore është përgjegjëse për
inkasimin e tatimeve qendrore qeveritare ku bëjnë pjesë:
•

Tatimi mbi Vlerën e Shtuar (TVSH) në furnizimet e brendshme;

•

Tatimi në të Ardhurat Personale;

•

Tatimi në të Ardhurat e Korporatave;

•

Tatimet e mbajtura në burim;

•

Kontributet Pensionale;

•

Dhënien e licensave për lojërat e fatit (Administrata Tatimore e Kosovës, 2000).

Në këtë punim do të shtjellohet më gjatë pjesa e Tatimit mbi Vlerën e Shtuar duke bërë një
krahasim të të hyrave për vitin 2018,2018 dhe 2019.
Tabela 1Të hyrat sipas viteve për tatimin mbi vlerën e shtuar
Lloj i tatimit

Tatimi mbi vlerën e shtuar

Të hyrat sipas viteve
2017

2018

2019

196,635,189

215,184,335

241,711,051

Burimi: (ATK Raporti vjetor 2019)

3

Të hyrat sipas viteve për tatimin mbi vlerën e
shtuar

30%

37%

2017
2018
2019

33%

Figure 1Të hyrat sipas viteve për llojet e tatimeve
Burimi: (ATK Raporti vjetor 2019)
Sipas figurës mund të themi se tatimi mbi vlerën e shtuar ka pasur të hyra më të larta në vitin
2019 rreth 37%, në vitin 2018 ka pasur të hyra për 33%, ndërsa tatimi mbi vlerën e shtuar
për vitin 2017 ka pasur të hyra për 37% . Sipas konkludimeve mund të themi se në vitin 2019
ka pasur të hyra më të lartë për arsye se, ekonomia është zhvilluar më shumë, bizneset janë
rritur dhe shtuar dhe për këtë arsye janë rritur edhe të hyrat e tatimit mbi vlerën e shtuar,
duke pasur biznese më shumë biznese për të paguar TVSH-në.

2.2 Përkufizimet Ligjore për TVSH-në në Kosovë
Tatimi mbi Vlerën e Shtuar (TVSH)
Tatimi mbi Vlerën e Shtuar (TVSH) përfshin aplikimin e tatimit të përgjithshëm në konsum
për mallra dhe shërbime, që është saktësisht proporcional me çmimin e mallrave dhe
shërbimeve, dhe i cili llogaritet në këtë çmim sipas normës së aplikueshme, ngarkohet në
fazat e ndryshme të prodhimit, shpërndarjes dhe ciklit jetësor të tregtisë së mallrave dhe
shërbimeve, që në fund bartet nga konsumatori i fundit.

Tatimi mbi vlerën e shtuar në mallrat kapitale
Mallrat kapitale janë mallrat si pajisje apo makineri të shfrytëzuara për prodhimin e mallrave
dhe shërbimeve të tjera me jetë të dobishme për një apo më shumë vite të vite të siguruara
për çmimin kushtues të barabartë ose më të lartë se njëmijë (1,000€). Si mallra kapitale duhet
të konsiderohen edhe shërbimet të cilat i kanë karakteristikat e ngjashme me ato të cilat u
atribuohen mallrave kapitale nëse kostoja totale e këtyre shërbimeve e tejkalon shumë njëzet
mijë euro (20,000€).

Konsiderata në Tatimi mbi vlerën e shtuar
Konsiderata është çdo veprim ose akt i heqjes dorë në lidhje me furnizimin e mallrave apo
shërbimeve, e cila duhet të përfshijë çdo shumë që është e pagueshme apo mallrat e pranuara
nëpërmes transaksioneve bartet.

Transaksioni i bartur
Një transaksion i cili përfshin dy palë, ku njëra palë siguron për palën tjetër mallin, shërbimin
apo mjetin me përjashtim të parave të gatshme, në këmbim për mallin, shërbimin apo mjetin
me përjashtim të parave të gatshmë.

Aktiviteti Ekonomik
Çdo aktivitet të prodhuesve, tregëtarëve apo personave të cilët furnizojnë mallra apo
shërbime, duke përfshirë aktivitetet e minierave dhe ato bujqësore, si dhe aktivitetet e
profesioeneve. Eksploatimi në baza të vazhdueshme të pasurive të prekshme ose të pa
prekshme me qëllim të sigurimit të të ardhurave në veçanti duhet të konsiderohet si një
aktivitet ekonim.

Punëdhënës- çdo person i cili paguan rroga.

I punësuar
Përsoni fizik i lidhur me punëdhënësin nëpërmjet kontratës së punësimit ose me çdo lidhje
tjetër ligjore i cili krijon marëdhënien punëdhënës i punësuar që ka të bëjë me kushtet e

punës, pagesën dhe detyrimin e punëdhënësit, pavarësisht prej asaj se a është puna me
kontratë me marrëveshje komerciale, apo me marrëveshje të shkruar apo të pa shkruar.
Me qëndrim në Kosovë
Një person i cili ka një vend të biznesit apo një njësi fikse, apo në mungesë të këtij vendi të
biznesit apo njësisë fikse, ka një vend ku ai e ka adresën e tij të përhershme ose ku zakonisht
banon në Kosovë.

Rabati
Rabati është zbritja e paguar për blerësit pas ndodhjes së transaksionit. Shembujt përfshijnë
ri pagesën totale apo të pjesërishme të parave nga shitësi për mallrat e kthyera ose për
mospërshtatjen me kualitetin e mallrave.
Zbritjet
Zbritjet bëhen nga lista apo nga çmimi i reklamuar i mallit apo shërbimi i cili është në
dispozicion për blerësit në kushte specifike.
Rimbursimi për mallin e kthyer
Rimbursimin për mallin e kthyer bëhet në rimbursimin e çmimit total apo të pjesërishëm të
shitjes të një artikulli (malli), i cili kthehet pasi që çmimi i tij i shitjes duhet të jetë i regjistruar
në Pajisjen Elektronike Fiskale në pajtueshmëri me këtë ligj.
Tatimi i llogaritur (mbledhshëm)
Tatimi i llogaritur bëhet në furnizimet të cilat i realizon personi i tatueshëm ose mallrat të
cilat i eksporton personi i tatueshëm.
Tatimi i zbritshëm
Tatimi i zbritshëm nënkupton një obligimin të Tatimit mbi vlerën e shtuar të paguar nga
personi i tatueshëm në lidhje me mallrat apo shërbimet e furnizuara ose që do t’i furnizohen
atij nga personi tjetër i tatueshëm dhe obligimi i TVSH-së ose TVSH e paguar nga personi
i tatueshëm në lidhje me mallrat e importuara.
Furnizim i tatueshëm

Çdo furnizim me mallra apo shërbime të realizuara në mbështetje të çdo veprimtarie
ekonomike të zhvilluar në Kosovë, e që nuk është një furnizim i liruar.
Furnizim i liruar
Çdo furnizim të mallrave apo shërbimeve të realizuar në mbështetje të çdo aktiviteti
ekonomik të zhvilluar në Kosovë, për të cilin personi i tatueshëm- furnizuesi nuk e ka të
drejtën të ngarkojë konsumatorin apo blerësin me TVSH.
Person
Një person fizik, person juridik apo një entitet dhe për qëllime të TVSH-së, përfshin një
ortakëri dhe një grupim të personave.
Person juridik
Një korporatë ose një organizatë tjetër biznesi që e ka statusin e personit juridik sipas Ligjit
mbi organizatat biznesore dhe legjislacionit tjetër të aplikueshëm në Kosovë.
Ortakëri
Ortakëria e përgjitshme dhe ortakërinë e kufizuar që nuk është person juridik sipas Ligjit mbi
organizatat biznesore dhe që në kushte normale ndajnë në mënyrë proporcionale pjesët e
kapitalit, të ardhurat, fitimin dhe humbjen në mes ortakëve të saj.
Faturë tatimore
Një faturë apo ndonjë dokument tjetër i kërkuar në kreun 15 të Ligjit Nr.03/L-146, që duhet
të lëshohet nga një person i tatueshëm apo jo i tatuëshëm në lidhje me furnizimin e mallrave
dhe shërbimeve.
Kuponi Fiskal
Kuponi apo dokumenti që i ka disa, por jo të gjitha tiparet e faturës të referuar në kreun 15
të Ligjit Nr.03/L-146 dhe prandaj nuk mundet të shfrytëzohet si evidencë për të drejtën e
zbritjes së tatimit të zbritshëm të TVSH-së të referuar në kreun 13 të këtij ligji.
Eksporti dhe eksportimi

Mallrat të cilat dalin nga Kosova. Gjithashtu, eksporti nënkupton vendosjen e mallrave në
zonën e lirë ose në procedurat doganore ose aranzhimet që kanë të njëjtin efekt.
Importi dhe importimi
Mallrat të cilat hyjnë në Kosovë. Gjithashtu, importi nënkupton vendosjen e mallrave në
qarkullim të lirë nga zona e lirë në Kosovë ose procedura doganore ose aranzhimet që kanë
të njëjtin efekt.
Dokument Unik Doganor
Dokumenti i cili ka formën e përcaktuar me legjislacion doganor në fuqi, i cili shfrytëzohet
brenda strukturës së tregtisë së mallrave me shtetet e tjera, përfshirë procedurat e Doganës të
lidhura me këtë tregti. Procedurat doganore, aranzhimet doganore, depo doganore dhe
terminologjia tjetër doganore, si zonat e lira, deponimi i përkohshëm, regjimi i pezullimit,
përpunimi i brendshëm dhe i jashtëm, ri-importimit, transporti ndërkombëtar dhe të tjera, e
kanë kuptimin siç është përcaktuar nga legjislacioni doganor në fuqi.
Qarkullimi, furnizimet totale
Furnizimet e relizuara nga një person, përfshirë furnizimet e tatueshme dhe të liruara sikur
që janë definuar me këtë ligj (Qeveria e Kosovës, 2018).
2.3 Personat e obliguar për regjistrimet dhe përfshirjen në TVSH
Persona të tatueshëm janë personat fizik apo juridik të cilët janë të detyruar të regjistrohen
per TVSH. Një person është i detyruar për t’u regjistruar për TVSH, kur personi në mënyrë
të pavarur kryen aktivitetet ekonomike në mënyrë të rregullt apo të parregullt në Republikën
e Kosovës, në pajtim me nenin 4 te Ligjit dhe qarkullimi i të cilit (duke përfshirë edhe
qarkullimin e furnizimeve të liruara të TVSH-së) në tërësi për 12 muajt e kaluar, e tejkalon
pragun prej 50.000 euro. Në muajin kur tejkalohet pragu llogaritet për për periudhë
dymbëdhjetë mujore të llogaritjes. Personi i tatueshëm duhet të ketë numrin fiskal të lëshuar
nga ATK, i cili do ti paraprijë regjistrimit për TVSH. Administrata tatimore e Kosovës mund
t’i kërkoi aplikuesit të dërgoj dëshmi për qëllimet e tij për kryerjen e një aktiviteti ekonomik.
Personi I tatueshëm është i detyruar të regjistrohet për TVSH, por nëse nuk është regjistruar
për TVSH duhet të dërgojë aplikacionin për regjistrim në Zyrën e Shërbimeve për

Tatimpagues në Regjionin përkatës, brenda 15 ditëve kalendarike pasi që të konsiderohet të
jetë person i tatueshëm. Personat të përmendur më lartë nuk janë persona që marrin pjesë në
Kosovë. Personat e tillë janë të detyruar të regjistrohen për TVSH në Kosovë nëse ata kryejnë
furnizime në Kosovë dhe duhet të emërojnë një përfaqësues tatimor. Personi i tatueshëm
duhet të regjistrohet në emrin e tij dhe në emrin e përfaqësuesit tatimor përpara se të kryej
ndonjë furnizim duke e pasur vendin e furnizimit në Kosovë. Kur realizohet zbatimi i
procedurës së ngarkesës kundër sipas nenit 52 të Ligjit aty është se pranuesi është I detyruar
të paguajë TVSH-në, ndërsa furnizuesi nuk është I detyruar të regjistrohet për TVSH në
Kosovë apo të emërojë një përfaqësues tatimor (Administrata Tatimore e Kosovës, 2009).
2.4 Personat e obliguar për të paguar TVSH-në
Personat e obliguar pëer pagimin e TVSH-se është komfort Ligjit Nr.03/L-146, duhet të
paguajë çdo person i tatueshëm i cili zhvillon furnizim të tatueshëm të mallrave apo
shërbimeve, me përjashtim kur TVSH duhet të paguhet nga personi tjetër. Personat të cilët
janë të regjistruar për qëllime të TVSH-së në Kosovë në të cilin TVSH është obligim dhe për
të cilin janë furnizuar mallrat nëpërmes sistemi të shpërndarjes së ligjit të referuar më larte,
nëse furnizimet janë të zhvilluara nga personi i tatueshëm që nuk është i vendosur brenda
Kosovës. Ministria e Ekonomisë dhe Financave mund të nxjerr akt nënligjor dhe të parasheh
se personi i obliguar për të paguar TVSH-në është personi i tatueshëm për të cilin janë
realizuar furnizimet më poshte:
•

Furnizimi i punës ndërtimore, duke përfshirë riparimin, pastrimin, mirëmbajtjen,
shërbimet e modifikimit dhe demolimit në lidhje me pasurinë e paluajtshme

•

Furnizimi nëse është i angazhuar personeli në aktivitetet e mbuluara

•

Furnizimi i materialit të shfrytëzuar, materialit të shfrytëzuar i cili nuk mund të rishfrytëzohet në të njëjtën gjendje, mbeturinave, mbeturinave industriale dhe jo
industriale, hedhurinave të riciklueshme, hedhurinave të përpunuara pjesërisht dhe
mallrave apo shërbimeve të caktuara.

•

Furnizimi i mallrave të ofruara si garancion nga një person i tatueshëm për një tjetër
në ekzekutim të atij garancioni.

Furnizimi i mallrave pas pushimit të rezervimit të pronësisë të një përfituesi dhe ushtrimi i
kësaj të drejte nga përfituesi.

•

Furnizimi i pasurisë së paluajtshme të shitur nga borxhliu i gjykuar në procedurën e
shitjes së detyruar.

Po ashtu, nga Ministria e Ekonomisë dhe Financave nën aktin ligjor mund të specifikohen
furnizimet e tjera të mallrave apo shërbimeve dhe kategoritë e furnizuesve apo pranuesve për
të cilët mund të zbatohen këto masa.
•

TVSH duhet të jetë e pagueshme nga çdo person i cili preznaton TVSH-në në një faturë

•

Në importime, TVSH duhet të jetë e pagueshme nga çdo person apo nga personat e caktuar
apo të njohur si obligues në pajtueshmëri me Legjislacionin Doganor të Kosovës
Mund të përcaktohen kushtet nga Ministria e Ekonomisë dhe financave me akt ligjor, që në
rast të importimit të mallrave nga personat e tatueshëm apo kategoritë e caktuara të tyre, ose
nga personat të cilët janë të obliguar për të paguas TVSH ose kategori të caktuar. Pagesa e
obligimit të TVSH-së për shkak të importimit mund të shtyhet për një periudhë maksimale
prej gjashtë muajsh ose nuk ka nevojë të paguhet në kohën e importimit, me kusht që të jetë
i regjistruar në deklaratën e TVSH-së që duhet të dorëzohet në pajtueshmëri me nenin 54 të
këtij ligji. TVSH duhet të jetë e pagueshme nga çdo person i cili realizon mallrat në depot
doganore dhe depo të tjera. Personi i tatueshëm i cili nuk është i vendosur në Kosovë, duhet
të emërojë përfaqësuesin Tatimor si person të obliguar për pagesën e TVSH-së, në përjashtim
për rastet e definuara sipas nenit dhe ushtrimin e të gjitha të drejtave të tij (Administrata
Tatimore e Kosovës, 2009).
2.5 Normat tatimore në Kosovë
Për biznet e vogla përdoret kuponi tatimor, ndërsa për biznese të mëdha përdoren faturat
tatimore plus dhe kuponi tatimor. Bazuar në faturë është vendosja e TVSH-së mbit ë gjitha
transaksionet brenda vendit dhe kushteve të TVSH-së. Personave të tatueshëm iu lejohet
kreditim të tatimit dhe furnizimet e tatueshme të realizuara gjatë periudhave tatimore nga
personat e tjerë të cilët janë të tatueshëm.
Kemi dy lloje të tatimit mbi vlerën e shtuar të cilat janë :

•

TVSH e zbritshme (e arkëtueshme) : është tatim i vendosur mbi furnizimet e tatueshme me
TVSH dhe evidentohet nga subjektet tatimore

•

TVSH e mbledhshme (e pagueshme), e cila realizohet nga një person i tatueshëm për një
periudhë tatimore ku egziston diferenca midis TVSH-së së zbatuar për periudhën tatimore

mbi vlerën totale të tatueshme të të gjitha furnizimeve të tatueshme (shitjeve) të bëra gjatë
periudhës nga ky person minus çdo kreditim të TVSH-së së lejuar për këtë person për atë
periudhë. Aplikimi i TVSH-së gjatë blerjeve përfaqëson një shumë parash, të cilat i paguan
blerësi për llogari të shitësit dhe duhet që shteti t’ia kthejë ato blerësit ose ta bëjë zbritjen
nga detyrimi për TVSH-në për të cilën blerësi ka ndaj shtetit për mallrat e shitura. Për këtë
qëllim TVSH e aplikuar në blerje quhet edhe TVSH e zbritshme (Administrata Tatimore e
Kosovës, 2019).
Në Kosovë tatimi mbi vlerën e shtuar administrohet nga dogana dhe adiminstrata tatimore e
Kosoves, me importin e mallrave si dhe blerjen apo shitjet brenda vendit duke i pranuar me
TVSH të zbritshme, ku pagesa bëhet në kufi me rastin e importit të mallrave.
Normat tatimore janë shuma e tatimit qe duhet paguar për çdo njësi tatimore. Normat
tatimore zakonisht shprehen në përqindje, të cilat mund të jenë proporcionale, progresive dhe
degresive, të cilat janë të ndara si më poshtë:
•

Norma standarte ku TVSH ngarkohet me normën prej 18%

•

Norma e reduktuar ku TVSH ngarkohet me normën prej 8%

•

Mallrat apo shërbimet ngarkohen me Normë 8%

Norma e reduktuar në TVSH prej 8% llogaritet dhe paguhet për furnizimin e mallrave dhe
shërbimeve, si dhe importit të tyre si në vijim:
•

Furnizimi me ujë, përveç ujit të ambalazhuar

•

Furnizimi me energji elektrike, përfshirë shërbimet e transmisionit dhe distribuimit,
me ngrohje qendrore, mbledhjen e hedhurinave dhe trajtimin e mbeturinave të tjera

•

Drithërat sikurse janë elbi, misri, varietetet e misrit, tërshëra, thekra, orizi dhe gruri

•

Prodhimet e bëra prej drithërave për qëllime të konsumit njerëzor, sikurse janë mielli,
brumërat, buka dhe prodhime të ngjashme

•

Vajrat për gatim të bërë nga drithërat apo farërat vajore për përdorim në gatim për
konsumim njerëzor

•

Qumështi dhe produktet e qumështit me qëllim për konsumimin njerëzor

•

Kripa e përshtatshme për konsum njerëzor

•

Vezët për konsum

•

Librat shkollorë dhe publikimet serike

•

Furnizimi duke përfshirë huadhënien e librave nga bibliotekat, përfshi broshurat,
fletëpalosjet dhe materialet e ngjashme të shtypura, lbra me fotografi për fëmijë, librat
për vizatim dhe ngjyrsoje, librat e muzikës në formë të shtypur apo të dorëshkrimit,
hartat dhe grafiqet hidrografike dhe të ngjashme

•

Pajisjet e teknologjisë së informacionit

•

Furnizimi i barnave, produkteve farmaceutike, instrumenteve dhe aparatet e tjera
mjekësore me qëllim që të lehtësojnë ose trajtojnë paaftësinë për shfrytëzim eksluziv
të të paaftëve, duke përfshirë riparimin e këtyre mallrave dhe furnizimin e ulëseve të
fëmijëve për vetura.

Këto subjekte të kësaj Rregullore plotësojnë deklaratat e tatimit mbi vlerën e shtuar, e cila
ka dy pjesë kryesore: Pjesa e parë ka të bëjë me furnizimet apo tatimin e llogaritur i cili
arkëtohet nga konsumatorët (shitja), ndërsa pjesa e dytë me blerje importe apo tatimin e
zbritshëm i cili paguhet në blerje vendore dhe importe. Subjektet që e plotësojnë kushtin të
jenë deklarues në tatime duhet të deklarojnë tatimet e llogaritura, që pastaj të zbritet shuma
e tatimit të zbritshëm të lejueshëm. Shuma e mbetur nga diferenca është një shum debit që
paguhet në tatim si kredi dhe bartet apo rimbursohet nëse plotësohen të gjitha kushtet.
Deklarata e cila plotësohet nga subjektet me pastaj dorëzohet në bankat e autorizuara të
Kosovës. Subjketet të cilët kërkojnë rimbursim për balancën kreditore më vlerë më të madhe
se 5.000 euro, atëherë tatim paguesi do ti bie të paguaj më tepër, në këtë rast mund të kërkojë
rimbursim, pasi që tatimi i paguar do të jetë më i lartë se tatimi i arkëtuar. Sipas rregulloreve
të Administratës Tatimore të Kosoves deklarimet dhe pagesa e TVSH-së bëhen nëpërmjet
formularëve të deklarimit të TVSH-së të cilët plotësohen çdo muaj, deri me datën 31 të muajit
vijues, për muajin paraprak, ku deklartat dorëzohen në bankat e caktuara dhe të autorizuar të
Kosovës (Gazeta Zyrtare e Republikës së Kosovës, 2015).
2.6 Evidenca për TVSH nga tatimpaguesit
Çdo gjë duhet të ketë evidenca për çdo regjistrim, edhe në Tatimin mbi Vlerën e Shtuar
kërkohet mbajtja e evidencave për tatim paguesit komfort ligjit për TVSH-në. Librat për
mbajtjen e evidencave janë Libri i blerjes dhe i shitjes ku janë të detyruar të gjithë personat
e tatueshëm ta mbajnë.

Përmbajtja e Librit të Blerjes

•

Libri i blerjeve është i detyrueshëm të mbahet nga të gjithë personat e tatueshëm, ku
duhet të ketë ne faqen e parë numrin e identifikimit dhe emrin e personit. Të gjitha
faqet duhet të kenë numër rendor. Plotësimi i librit bëhet çdo ditë nëse kryhen
transaksionet, ku regjistrohen furnizimet dhe të dhënat e faturës të cilat i paraqet
transaksioni.

•

Regjistrimi i datës së lëshimit të faturës, numri rendor i faturës, të dhënat e deklaratës
së importit (nr. i DUD), emri i shitësit dhe numri i identifikimit tatimor.

•

Regjistrimi i blerjeve në vlerë totale e cila përfshin edhe TVSH si dhe të ndara në
blerje me TVSH dhe në blerje pa TVSH. Blerjet me TVSH regjistrohen të ndara në
importe dhe blerje brenda vendit.

•

Për çdo blerje me TVSH personi regjistron vlerën e tatueshme dhe TVSH që i
korespondon kësaj blerje.

Përmbajtja e Librit të Shitjes
•

Libri i blerjeve është i detyrueshëm të mbahet nga të gjithë personat e tatueshëm, ku
duhet të ketë ne faqen e parë numrin e identifikimit dhe emrin e personit. Të gjitha
faqet duhet të kenë numër rendor. Plotësimi i librit bëhet çdo ditë nëse kryhen
transaksionet, ku regjistrohet çdo transaksion klienti dhe të dhënat e faturës që i
paraqet transaksionin.

•

Duhet të regjistrohen datat e lëshimit të faturës, numri rendor i faturës, dhe data e
numri i deklaratës doganore kur mallrat eksportohen (nr i DUD), emri i klientit dhe
numri i identifikimit të tij.

•

Në të regjistrohet vlera totale e transaksionit duke përfshirë edhe TVSH-në nëse ka.

•

Shitjet regjistrohen të ndara në të përjashtuara, shitjet me të drejt kreditimi, eksportet
dhe shitjet e tatueshme.

•

Për çdo shitje të tatueshme regjistrohen vlerat e tatueshme dhe TVSH.

•

Periudha e ruajtjes për librat, regjistrimet dhe dokumentet e tjera në formë origjinale
duhet të jetë gjashtë vite, e paraparë nga legjislacioni tatimor i administratës tatimore
të Kosovës (Administrata Tatimore e Kosovës, 2009).

Më poshtë janë të paraqitura në tabelë normat tatimore në Kosovë për llojet e tatimeve.

Tabela 2 Normat Tatimore në Kosovë

Lloji i tatimit

Pragu i

Normat

Qarkullimit

Tatimore

Tatimi mbi Vlerën e Shtuar-TVSh

30,000 euro

8% dhe 18%

Tatimi në të Ardhura të Korporatave –

Nën 50,000 euro

TAK

3%

Veprimtaria prodhuese, tregtare dhe

9%

transportuese etj.
Veprimtaria shërbyese
Tatimi në të Ardhurat Personale-TAP

Nën 50,000 euro

Veprimtaria prodhuese, tregtare dhe

3%

transportuese etj.
Veprimtaria shërbyese
Tatimi në të Ardhura të Korporatave –

9%
Mbi 50,000 euro

10%

TAK
Tatimi në të Ardhura Personale –TAP
•
•
•

mbi 50,000 euro

Të ardhurat Vjetore nga 0 deri

0%

960

4%

Të ardhurat vjetore nga 960-

8%

3000

10%

Të ardhurat Vjetore nga 3,000
deri 5,400

•

Të ardhurat Vjetore nga 5,400 e
tutje

Tatimi në Qira, Interes dhe të drejta

10%

pronësore
Tatimi për kategori të veçanta

3%

Tatimi për jo-rezidentët

5%

Burimi: (Administrata Tatimore e Kosovës 2019)

Në tabelën 1 janë paraqitur Normat Tatimore në Kosovë për TVSH 8% dhe 18%, të ardhura
përsonale 3% dhe 9%, të ardhurat korporatave ku janë të listuara në tabelë edhe veprimtaritë
ekzistuese të cilët marrin pjesë me 10% , e po ashtu edhe tatimi në paga me 0%,4%,8% dhe
10%, tatimi në qira me 10%, tatime me kategori të veçanta me 3% dhe tatime jorezidente me
5%. Po ashtu janë të paraqitura edhe në vlera valutore për qarkullimin e tyre.
2.7 Funskionimi i TVSH-së në Kosovë
Në përputhje me parimet e Bashkimit Evropian dhe të TVSH-së, eksportet janë të liruara nga
TVSH me të drejtën e TVSH-së së zbritshme. TVSH-ja në importe mblidhet në kufijtë
shtetëror të Kosovës. Bartësi i transaksionit paguan TVSH-në në bazë të vlerës doganore dhe
në çdo tatim tjetër të importit (taksat doganore dhe akciza, nëse janë të aplikueshme),
pavarësisht origjinës së tyre. TVSH-ja aplikohet në importe dhe në çdo furnizim të mallrave
dhe shërbimeve, me përjashtim të atyre të cilat sipas ligjit konsiderohen si furnizime të
liruara. Sipas Ligjit Nr. 05/L-037 për TVSH, disa furnizime janë të liruara nga TVSH me të
drejtën e zbritjes së TVSH-së së zbritshme dhe disa furnizime janë të liruara nga TVSH pa
të drejtën e zbirjtes së TVSH-së së zbritshme (Ministria e Financave, 2020).
Tatimi i zbritshëm përfshin tatimin mbi vlerën e shtuar të obliguar apo të paguar në Kosovë
në lidhje me mallrat apo shërbimet e furnizuara apo që do t’i furnizohen atij nga një person
tjetër i tatueshëm. Tatimi mbi vlerën e shtuar i obliguar apo i paguar në lidhje me importimin
e mallrave në Kosovë (Qeveria e Kosovës, 2018).
2.8 Llogaritja e TVSH në Kosovë
Tatimi mbi vlerën e shtuar, i cili përfshinë aplikimin e tatimit të përgjithshëm në konsum për
mallra dhe shërbime, që është saktësisht proporcional me çmimin e mallrave dhe shërbimeve,

dhe e cila llogaritet në këtë çmim sipas normës së aplikueshme, ngarkohet në fazat e
ndryshme të prodhimit, shpërndarjes dhe ciklit jetësor të tregtisë së mallrave dhe shërbimeve,
e cila në fund bartet nga konsumatori i fundit.
Që nga viti 2015, Tatimi mbi vlerën e shtuar është përshkallëzuar në dy norma, në atë
standarte prej 18% dhe në normën e reduktuar prej 8% të vlerës së furnizimeve të importuara
dhe furnizimeve të brendshme të tatueshme, me përjashtim të furnizimeve të liruara dhe
furnizimeve të trajtuara si eksporte (Ministria e Financave, 2020).
Norma e reduktuar në TVSH llogaritet dhe paguhet prej 8% për furnizimin e mallrave dhe
shërbimeve si dhe importin e tyre, të cilat janë furnizimi me ujë, përveç ujit të ambalazhuar,
furnizimi me energji elektrike, drithërat si misri, tërshëra, thekra, orizi dhe gruri, prodhimet
prej brumërave buka, mielli, kripa për konsum njerëzor, vezët për kosnum, librat shkollor
dhe publikimet serike. Tatimi mbi vlerën e shtuar në furunzimet llogaritet të cilat i bënë
përsoni i tatueshëm ose mallrat që i eksporton përsoni i tatueshëm (Qeveria e Kosovës, 2018).
Llogaritja e tatimit mbi vlerën e shtuar llogaritja bëhet në këtë mënyrë, nëse kemi paguar
dicka në vlerë 12.000 tvsh e llogaritur është p.sh prej 18% atëherë kalkulojmë në këtë mënyrë
12.000+18%= 2.160+12.000=14.160€ Në këtë rastë vlera e totale me TVSH është 14.160€,
ndërsa nga TVSH 18% kemi 2.160€ (Gazeta Zyrtare e Republikës së Kosovës, 2015).
2.9 Avantazhet dhe Disavantazhet e Tatimi mbi vlerën e shtuar
Tek tatimi mbi vlerë të shtuar dihet se ka avantazhe dhe disavantazhe, pasi çdo gjë nuk mund
të ketë vetëm të mira por ka edhe të këqija, më poshtë do të jenë të definuara avantazhet dhe
disavantazhet e tatimit mbi vlerën e shtuar.
2.9.1 Avantazhet Tatimi mbi vlerën e shtuar
Avantazhet e TVSH-së ofrojnë përfitime të rëndësishme, taksa regresive mund të sigurojë
stimuj të fortë për të punuar, të cilat mund të rrisin prodhimin e përgjithshëm të brendshëm
bruto të një ekonomie. Po ashtu, mund të rrisë të ardhurat e qeverisë duke ulur evazionin
fiskal dhe duke siguruar një kornizë më në kohë dhe më efikase për mbledhjen e taksave. Si
avantazh tjetër mund të themi se ështe modernizimi dhe përmirësimi i sistemi tatimor e cila
është në pozitivitet për shtetin, ndërkohë shihet se struktura e ekonomisë bëhet gjithnjë me e

gjerë dhe e komplikuar dhe ka nevojë për mbajtje të llogarive në bizneset e vogla dhe të
mëdha duke u rritur. Në këtë rast mund të themi se sistemi i TVSH-së për mbajtjen e llogarive
të sakta dhe të plota, nevojiten sisteme informatike për ruajtjen dhe procesimin e të dhënave
për të prodhuar informacione në kohë. Në këto kohë jo vetëmsistemi tatimor por edhe
kontabiliteti është modernizuar më shumë më programe të avancuar duke kursyer edhe kohë
më shumë (Wisteria Ltd, 2017). Avantazh tjetër për sistemin tatimor është edhe lehtësia për
auditim dhe kontroll, duke pasur parasysh se sistemi i TVSH tek faturat e shitjeve janë baza
të llogaritjes se detyrimeve tatimore dhe shumave të shitjes së produkteve dhe shërbimeve të
cilat regjistrohen në libra të kontabilitetit të kompanisë, atëherë sistemi i auditimit dhe
kontrollit është me i lehtë, i thjeshtë dhe më efektiv (Own Business Management, 2017).
2.9.2 Disavantazhet e Tatimi mbi vlerën e shtuar
Për disavantazhet e TVSH-se mund të argumentojmë se miratimi i një sistemi tatimor, u jep
njerëzve nje nxitje më të fortë për të punuar dhe për të fituar rroga më të larta, pasi që ata i
marrin për mbajtjen e të ardhurave të tyre (që do të thotë se, ata nuk tatohen më shumë për
të fituar më shumë, e cila është e vërtet me taksat progresive, siç janë tatimet mbi të ardhurat)
dhe tatohen vetëm kur bëhet blerja e mallrave. TVSH-ja gjithashtu e bënë të vështirë
shmangien e taksave, pasi që tatimi është pjesë në blerjen e shërmbimeve dhe mallrave. Sipas
argumentimeve ndryshe nga shkalla e tatimit mbi të ardhurat, e cila ndryshon në nivele të
ndryshme të të ardhurave, TVSH-ja është një normë fikse për të gjithë dhe kështu të varfërit
përfundojnë duke paguaj një normë më të lart të TVSH-së se sa të pasurit, në krahasim me
të ardhurat e tyre përkatëse. Me aplikimin e TVSH-së të gjitha mallrat dhe shërbimet bëhen
më të shtrenjta dhe i gjithë tatimi u kalohet konsumatorëve, kjo e zvogëlon fuqinë blerëse të
konsumatorëve dhe mund ta bëjë më të vështirë për individët dhe familjet me të ardhura të
ulëta për të blerë gjërat e nevojshme. Një disavantazh tjetër i TVHS-së është se bizneset
përballen me kosto të rritura për shkak të barrës administrative të llogaritjes së taksave në
secilën fazë të prodhimit. Mund të jetë veçanërisht sfiduese për firmat globale dhe korporatat
shumëkombëshe me zinxhirë të furnizimit global të cilat përfshijnë regjime të shumta
tatimore (Own Business Management, 2017).

3 DEKLARIMI I PROBLEMIT
Një nga trendet kryesore të ekonomisë botërore në tatime, në ditët e sotme, është tatimi mbi
vlerë të shtuar (TVSH). Tatimi mbi vlerë të shtuar konsiderohet si njëri nga resurset kryesore
financiare për secilin shtet duke paguar secili individ dhe biznes normat e tatimit sipas
legjislacioneve dhe ligjeve të secilit vend. Qëllimi themelor i punimit është të shihet gjendja
aktuale e tatimit mbi vlerën e shtuar si dhe identifikimi i problemeve, pengesave dhe
barrierave për zhvillimin e ekonomisë. Po ashtu të shihen avantazhet dhe disavantazhet e
TVSH-së, reformat dhe efektet e politikës tatimore për TVSH, si dhe analiza dhe
rekomandime për përmirësimin e gjendjes aktuale për tatimin mbi vlerën e shtuar në Kosovë.
Qëllimi kryesor i këtij hulumtimi është që përmes literaturës dhe disa analizave të sjellim
vëmendje tek lexuesit me disa të dhëna për krahasimin e tatimit mbi vlerën e shtuar mes
viteve 2017, 2018 dhe 2019 në Kosovë, po ashtu edhe aplikueshmëria e tatimit mbi vlerën e
shtuar. Duke qenë se TVSH-ja është cilësuar si një katalizator për ekonomitë e tranzicionit
dhe ato në zhvillim. Rreziku kryesor që vlen të përmendet është ndonjëherë edhe vështirësia
në parashikimin e pagesës se TVSH-së, pasi që ka edhe mashtrime të ndryshme ndaj
bizneseve në vende të ndryshme. Mirëpo gjatë viteve të fundit shihet se ka pasur një
organizim më të mirë nga Administrata Tatimore e Kosovës, duke ofruar shërbime më të
mira që e bënë më të ulët ekonominë jofromale, është rritur numri i inspektorëve, është rritur
efikasiteti për shërbimet e tatimpaguesëve, si dhe është duke u bërë vazhdimisht edhe
mbledhja e borxheve, që po e realizon një ekonomi më të mirë për Kosovën.

4 METODOLOGJIA
Punimi karakterizohet si një hulumtim sekondarë në bazë të metodologjisë janë përdorë të
dhënat kuantitative dytësore. Mbledhja e literaturës profesionale dhe shkencore është
realizuar, kryesisht nga hulumtimet në internet, librat, publikimet shkencore në revista
shkencore vendore dhe ndërkombëtare. Të dhënat numerike janë marrur nga Administrata
Tatimore e Kosovës, e cila konsiderohet si një nga faqet me besueshmëri të lartë, të cilat
ofrohen në kohë të sakta. Po ashtu do të përdoret metoda krahasuese ku do të mundësojë
analizën e problemeve nga këndvështrim kohor dhe hapësinor për tatimin mbi vlerën e shtuar
në Kosovë.

5 REZULTATE DHE DISKUTIME
Tatimi mbi vlerën e shtuar në Kosovë administrohet nga dogana dhe administrata tatimore e
Kosovës, me importimin e mallrave dhe blerjen apo shitjen brenda vendit duke i pranuar me
TVSH të zbritshme, me anë të cilës pagesa realizohet në kufinjë doganorë me rastin e
importimit të mallrave. Në kosovë janë të paraqitura dy norma tatimore të aplikushmërisë të
shprehura në përqindje, norma standarde me 18% dhe norma e reduktuar me 8%. Norma e
reduktuar prej 8% llogaritet dhe paguhet për furnizimin e mallrave dhe shërbimeve të
caktuara.
Tatimi mbi vlerën e shtuar (TVSH) është e përhapur në të gjithë botën shumë shpejtë si çdo
taksë tjetër e re në histori, ku dihet se bizneset e kanë shumë të vështirë të operojnë
ndërkombëtarisht pa TVSH. Çdo biznes i cili operon në eksport apo import, gjatë shërbimeve
apo produkteve duhet te ketë edhe tatimin mbi vlerën e shtuar të aplikuar sipas rregullave
dhe legjislacionit të administratës tatimore. Në këtë kapitull janë paraqitur rezultatet e fituara
nga përpunimi i të dhënave të mbledhura nga literatura e përdorur. Sipas hulumtimeve kemi
marrë një krahasim rreth vitit 2017,2018 dhe 2019 duke parë në përqindje vlerat e të hyrave
nga tatimi mbi vlerën e shtuar. Sipas hulumtimit duke marrë të dhënat numerike nga
administrata tatimore e Kosovës mund të konkludojmë se tatimi mbi vlerën e shtuar ka pasur
të hyra më të larta në vitin 2019 rreth 37%, në vitin 2018 ka pasur të hyra për 33%, ndërsa
tatimi mbi vlerën e shtuar për vitin 2017 ka pasur të hyra për 37% . Arsyeja se pse ka pasur
të hyra për vitin 2019 më të larta mund të konkludojmë se gjatë viteve të fundit ka pasur rritje
biznesore si dhe vetëdijesim nga bizneset për të mos e përdorur ekonominë informale. Po
ashtu ka pasur ndikim edhe avancimi teknologjik duke ofruar shërbime më të mira ndaj
bizneseve dhe individëve nga Administrata Tatimore e Kosovës. Të hyrat në Kosovë janë
më të larta gjatë viteve të fundit duke ndikuar në tatimin mbi vlerën e shtuar për të rritur
përqindjen e të hyrave përgjatë viteve. Sipas hulumtimit kemi arritur në përfundim ku një
normë e tatimit mbi vlerën e shtuar në Kosovë, ta shohim nga këndvështrimi ekonomik është
një sistem tatimor superior pasi që ka rregullar dhe legjislacionet shumë të sakta dhe të
aplikuar.

6 KONKLUDIME DHE REKOMANDIME
Për nga struktura dhe të ardhurat e mbledhura tatimi mbi vlerën e shtuar është tatim e cila
paraqitet më mirë në sistemin tatimor në vendin tonë.
Në vendin tonë në Kosovë dihet se ende është duke funksionuar edhe ekonomia informale,
mirëpo sipas analizave të bëra gjatë këtij punimi sugjerojmë se prezenca e një sektori
ekonomik informal e dëmton, pengon rritjen dhe zhvillimin e ekonomisë së një vendi, si në
rastin tonë që e kemi Kosovën.
Rekomandojmë të bëhet një formalizim më i lartë i ekonomisë, si dhe përmirësimin e
efiçeincës në mbledhjen e të ardhurave tatimore të cilat drejtojnë një masë të madhe në rritjen
e të ardhurave tatimore gjatë periudhave kohore. Po ashtu, në vendin tonë duhet të rritet edhe
produktiviteti i tatimit të vlerës së shtuar. Rritja e tatimeve në vendin tonë mund të krijojë
një përfitim për zgjerimin e ekonomisë informale nëse intensiteti i punës së prodhimit në
këtë sektor është më i madh se në sektorin formal. Pjesa më e lartë e rritjes së të ardhurave
të tatimit mbi vlerën e shtuar të brendshëm vitet e fundit ka evoluar në sektorin e tregtisë dhe
shërbimeve, prandaj duhet të investohet më shumë në këto sektorë, si dhe duhet të
formulohen paketa fiskale në mënyrë që të ketë lehtësime për kontrollimin nga auditimi dhe
kontrolli.
Përmirësimi i politikave të tatimit mbi vlerën e shtuar mund të bëhen përmes disa pikave si,
një diferencë e TVSH-së për grupet e caktuara të artikujve si dhe mbajtja e një tatimit mirëpo
të ketë një ulje. Një rekomandim tjetër do të ishte edhe për administratën tatimore të ketë
kujdes dhe rritje të kontrollit të TVSH-së si përshembull:
Të ketë rritje të barrierave të hyrjen në sektorin formale për tatime,
Të bëhet dallimi nës mes një historie pozitive në zbatimin e ligjit të TVSH-së me atë të
historive të varfëra,
Po ashtu të ketë kontrolle para kërkesave për rimbursimin e TVSH, në mënyrë që të jenë të
suksesshme administrimet e tatimi mbi vlerë të shtuar në Kosovë.

